
2014/R-162 ގަވާއިދު ނަންބަރުު:

ޕެރޯލްގެ ގަވާއިދު

އޮފީސްތަކުން  ސަރުކާރުގެ  ގަވާއިދުތަކާއި،  ޤާނޫނުތަކާއި،  ޝާއިޢުކުރަނީ،  ގެޒެޓުގައި   

ލިޔުންތަކެވެ.  ފަދަ  ނޫސްބަޔާންތައް  ދެންނެވުންތަކާއި،  އިޢުލާންތަކާއި،  ނެރުއްވާ 

ގެޒެޓް ޝާއިޢުކުރަނީ ކޮންމެ ހަފުތާއެއްގެ ހޯމަ ދުވަހާއި ބުރާސްފަތި ދުވަހުއެވެ.    

ފޮނުއްވުމުގެ  ލިޔުންތައް  ފޮނުއްވާ  ކުރެއްވުމަށް  ޝާއިޢު  ގެޒެޓުގައި  ދުވަހުގެ  ހޯމަ    

ގެ   12:00 މެންދުރު  ދުވަހުގެ  ބުރާސްފަތި  ހަފުތާގެ  ކުރީ  ވަގުތަކީ،  އެންމެފަހު 

ކުރެއްވުމަށް  ޝާއިޢު  ގެޒެޓުގައި  ދުވަހުގެ  ބުރާސްފަތި  އަދި  ކުރިންނެވެ.   

ހިނގަމުންދާ  ވަގުތަކީ،  އެންމެފަހު  ފޮނުއްވުމުގެ  ލިޔުންތައް  ފޮނުއްވާ 

ލިޔުންތައް  ކުރިންނެވެ.  ގެ   12:00 މެންދުރު  ދުވަހުގެ  އަންގާރަ  ހަފުތާގެ 

    gazette@po.gov.mv މި އީ.މެއިލް އެޑްރެހަށް ފޮނުއްވުން އެދެމެވެ.

ހުންނަންވާނީ  ލިޔެފައި  ލިޔުންތައް   ފޮނުއްވާ   ޝާއިޢުކުރެއްވުމަށް   ގެޒެޓުގައި    

ފޮންޓުންނެވެ. ފަރުމާ  ރޑުގައި  ވާ މައިކްރޯސޮފްޓް 

ވޮލިއުމް: 43      އަދަދު: 164       ތާރީޚު: 11 ޝައްވާލް 1435  -  7 އޮގަސްޓު 2014   ބުރާސްފަތި

މޯލްޑިވްސް ކަރެކްޝަނަލް ސަރވިސް

މާލެ، ދިވެހިރާއްޖެ

ޕެރޯލްގެ ގަވާއިދު

މުއްދަތު )ހ(1.ތަޢާރުފު ޙުކުމުގެ  ތެރެއިން  މީހުންގެ  ތަންފީޛުކުރަމުންދާ  ޙުކުމް  ގަވާއިދަކީ،  މި 

މުޖުތަމަޢުގެ  މީހުން،  ނިމިފައިވާ  ތަންފީޛުވެ  މިންވަރެއް  ވަކި  ނޑައެޅިފައިވާ  ކަ

ރައްކާތެރިކަން ނުގެއްލޭ ގޮތެއްގެ މަތިން މުޖުތަމަޢަށް އަލުން އަހުލުވެރިކުރުމަށްޓަކައި، 

ނޑައެޅޭ ވަކި ޝަރުޠުތަކާއެކު ޕެރޯލްގެ ދަށުން ދޫކުރުމުގެ ފުރުޞަތު، ޤާނޫނު ނަންބަރު  ކަ

ޤައިދީންނަށް  ބަޔާންކުރާ  ޤާނޫނު(ގައި  ޕެރޯލްގެ  ޖަލުތަކާއި  )ދިވެހިރާއްޖޭގެ   14/2013

ނޑު  މައިގަ ޢަމަލުކުރާނެ  ކަންތައްތަކާއި،  ރިޢާޔަތްކުރާނެ  ބޯޑުން  ޕެރޯލް  ލިބިދިނުމުގައި 

އަދާކުރުމުގައި  މަސްއޫލިއްޔަތު  ބޯޑުގެ  ޕެރޯލް  ޝަރުޠުތަކާއި  ޕެރޯލްގެ  އިޖުރާއަތުތަކާއި 

ގަވާއިދެވެ. ބަޔާންކުރާ  އުސޫލުތައް  ޢަމަލުކުރާނެ 

މި ގަވާއިދަށް ކިޔާނީ، ]ޕެރޯލްގެ ގަވާއިދު[ އެވެ.)ށ(ނަން

މި ގަވާއިދަކީ ޤާނޫނު ނަންބަރު 14/2013 )ދިވެހިރާއްޖޭގެ ޖަލުތަކާއި ޕެރޯލްގެ ޤާނޫނު( ގެ )ނ(

144 ވަނަ މާއްދާގެ )ށ( ގެ 13 ވަނަ ނަންބަރުގެ ދަށުން ހަދާފައިވާ ގަވާއިދެކެވެ.

 

މި ގަވާއިދު ހިންގާނީ ޕެރޯލް ބޯޑުންނެވެ.2.ގަވާއިދު ހިންގާ ފަރާތް

މިގަވާއިދަށް ޢަމަލުކުރަން ފަށާނީ، މިގަވާއިދު ދިވެހި ސަރުކާރުގެ ގެޒެޓްގައި ޝާއިޢުކުރާ ދުވަހުން 3.މިގަވާއިދަށް ޢަމަލުކުރަން ފެށުން

ފށެގިނެންވެެ.

ޕެރޯލްގެ މަގުސަދުތައް ތިރީގައި މިވަނީއެވެ.4.ޕެރޯލްގެ މަގުސަދުތައް

ކުށްކުރާ މީހުންގެ ފަރާތުން މުޖުތަމަޢު ރައްކާތެރިކުރުން؛)ހ(

ޙުކުމް ތަންފީޛުވަމުންދާ މީހާ ރިހެބިލިޓޭޓްކޮށް މުޖުތަމަޢަށް އަލުން އަހުލުވެރި ކުރުވުން؛)ށ(

ޕެރޯލްގައި ހުންނަ މީހާ ވީވަރަކުން ކުށްކުރުމުން ދުރުހެލި ކުރުވުން؛)ނ(

ކުށް ތަކުރާރު ކުރުން މަދުކުރުން.)ރ(

ޕެރޯލްގެ ފުރުޞަތު ދިނުމުގައި 

ބަލަންޖެހޭ ކަންކަން

ޕެރޯލްގެ ފުރުޞަތުތައް ލިބިދެވޭނީ އަންނަނިވި ކަންކަން ފުރިހަމަވާ ޤައިދީންނަށެވެ.5.

ނޑައެޅިފައިވާ އަދަބަކީ 6 )ހައެއް( މަސްދުވަހަށް ނުވަތަ އެއަށްވުރެ )ހ( އޭނާގެ މައްޗަށް ކަ

ދިގު މުއްދަތަކަށް ޖަލަށް ނުވަތަ އަރުވާލުމަށް ނުވަތަ ގޭބަންދުކުރުމަށް ކަމުގައިވުން؛

ޕެރޯލްގެ ފުރުޞަތު ލިބިދެވޭނެ އެންމެ ކުރު މުއްދަތު ކަމަށް މި ގަވާއިދުގެ 6  ވަނަ )ށ(

މާއްދާގައި ބަޔާންކޮށްފައިވާ މުއްދަތަށްވުރެ ކުރުނޫން މުއްދަތަކަށް ޙުކުމް ތަންފީޛުކުރަމުންދާ 

މީހެއް ކަމުގައިވުން؛

އަޚުލާޤީ )ނ( ފެންވަރެއްގެ  ރަނގަޅު  އެކަށީގެންވާ  މުއްދަތުގައި  ހޭދަކުރި  ޖަލުގައި  ޤައިދީ 

ޕްރޮގްރާމްތައް  ނޑައަޅާ  ކަ އެޤައިދީއަކަށް  ޖަލުން  ދަމަހައްޓާފައިވުމާއެކު  ނޑެއް  މިންގަ

މީހަކަށްވުން؛ ފުރިހަމަކޮށްފައިވާ 

ނުރައްކަލެއް )ރ( މުޖުތަމަޢަށް  ފަރާތުން  އޭނާގެ  ދޫކުރެވިއްޖެނަމަ  ޖަލުން  އޭނާ  ޤައިދީއަކީ 

ނުވުން؛ ކަމުގައި  މީހަކު  ކުރިމަތިވެދާނެ 

ޤާނޫނަށް )ބ( ދުރުހެލިވެ،  ކުށްކުރުމުން  އޭނާ  ދޫކޮށްފިނަމަ،  ދަށުން  ޕެރޯލްގެ  ޤައިދީ 

ޙުރުމަތްތެރިކޮށްހިތާ މީހެއްގެ ގޮތުގައި އެނބުރި މުޖުތަމަޢަށް އައުމުގެ ފުރުޞަތު ބޮޑުކަމަށް 

ގަބޫލުކުރެވުން؛ ބޯޑަށް 

މޯލްޑިވްސް ޕޮލިސް ސަރވިސް، ޖިނާޢީ މައްސަލަތައް ބެލުމުގެ އިޚްތިޞާޞް ލިބިދީފައިވާ )ޅ(

ކޯޓެއްގައި އަދި ޕްރޮސިކިއުޓަރ ޖެނެރަލްގެ އޮފީހުގައި ހިނގަމުންދާ އިތުރު މައްސަލައެއް 

ނެތް މީހަކު ކަމުގައިވުން. 

ޕެރޯލްގެ ފުރުޞަތު ލިބޭނެ 

އެންމެ ކުރު މުއްދަތު

ޕެރޯލްގެ ފުރުޞަތު ލިބިދެވޭނީ އެ މީހެއްގެ މައްޗަށް ކޮށްފައިވާ ޙުކުމުގެ މުއްދަތުގެ ތެރެއިން 6.

މީހުންނަށެވެ. ތަންފީޛުވެފައިވާ  މުއްދަތުތައް  ތިރީގައިވާ  ކުރުވެގެން  އެންމެ 

އަންނަނިވި ކުށްތަކުގެ ތެރެއިން ކުށެއްގެ ޙުކުމެއް ނުވަތަ އެއް ޙުކުމަށްވުރެ ގިނަ ޙުކުމް )ހ(

ތަންފީޛުކުރަމުންދާ މީހެއްނަމަ، އެ މީހެއްގެ މައްޗަށް ކޮށްފައިވާ އެންމެ ދިގު ޙުކުމުގެ 

ދެބައިކުޅަ އެއްބައި ތަންފީޛުކޮށްފައިވުން.

ޓެރަރިޒަމްގެ ކުށް؛)1(

ދިވެހިރާއްޖެއަށް )2( އެތަކެތި  ވިޔަފާރިކުރުމާއި،  ވިއްކުމާއި،  މަސްތުވާތަކެތި 

؛ ން ރު ކު ރެ ތެ އެ

ގަދަކަމުން ބަދުއަޚްލާޤީ ޢަމަލު ހިންގުން؛)3(

ކިޑްނެޕިންގ؛)4(

ފޭރުމުގެ )5( އަދި  ޙީލަތް  މަކަރާއި  ޚިޔާނާތްތެރިވުމާއި،  ޓެކުމާއި،  ވައްކަމާއި، 

މަތީގެ  ފެށިގެން  ރުފިޔާއިން  )އެއްލައްކަ(   100,000/- ތެރެއިން  ކުށްކުށުގެ 

މައްސަލަތައް؛ ހިމެނޭ  މުދާ  އަގުގެ  އެ  ނުވަތަ  ފައިސާ  ޢަދަދެއްގެ 

ތޫނު އެއްޗަކާއެކު ނުވަތަ ހަތިޔާރަކާއެކު މާރާމާރީ ހިންގުމާއި، މީހަކަށް ނުރައްކާތެރި )6(

ހާނިއްކައެއް ނުވަތަ ފުރާނައަށް ނުރައްކާވާފަދަ މާރާމާރީއެއް ހިންގުން؛

ނުރައްކާތެރި ހަތިޔާރެއް ނުވަތަ ތޫނު އެއްޗެއް ޢާންމު ތަނެއްގައި ގެންގުޅުން.)7(

ދަށުން )ށ( ގްރާމަށްވުރެ  )ދިހައެއް(   10 ތެރެއިން  މީހުންގެ  ބޭނުންކުރާ  މަސްތުވާތަކެތި 

ކޮށްފައިވާ  ޙުކުމް  ކުށުގައި  ބޭނުންކުރުމުގެ  ބޭސް  މަނާ  މީހުންނާއި،  ކޮށްފައިވާ  ޙުކުމް 

މީހެއްނަމަ، އެ މީހެއްގެ މައްޗަށް ކޮށްފައިވާ އެންމެ ދިގު ޙުކުމުގެ ތިންބައިކުޅަ އެއްބައި 

ތަންފީޛުކޮށްފައިވުން.

މި މާއްދާގެ )ހ( އާއި )ށ( އާއި މި ގަވާއިދުގެ 7 ވަނަ މާއްދާގައި ބަޔާންކޮށްފައިވާ )ނ(

އަރުވާލުން  ބަންދުކުރުން،  ގޭ  ޙުކުމާއި،  ޖަލު  މައްސަލައިގައި  އެކި  ފިޔަވައި  ކުށްތައް 

ފަދަ ޙުކުމް ތަކުގައި ތިބޭ ޤައިދީންނަށް ޕެރޯލްގެ ފުރުޞަތު ލިބިދިނުމުގައި ޢަމަލުކުރާނީ 

އުސޫލުންނެވެ.  އަންނަނިވި 

އެއްޖިންސުން ޖިންސީ ގުޅުން ހިންގުން، ހަށިވިއްކުން، މީހުން ޓްރެފިކްކުރުން، )1(

ގެވެށި އަނިޔާގެ މައްސަލަތައް އަދި ރިޝްވަތު ހިފުން އަދި ވައްކަމުގެ 100,000  

)އެއް ލައްކަ( ރުފިޔާ ނުވަތަ އެ އަދަދަށް ވާ މުދަލަށް ވުރެ ކުޑަ އަދަދަކުން 

ވައްކަންކޮށްފައިވާ މައްސަލަތަކުގެ ތެރެއިން، ތަނެއް ހަލާކުކޮށްލައިގެން ކޮށްފައިވާ 

ކޮށްފައިވާ  ކުށުގައި   ވައްކަމުގެ  ކޮށްފައިވާ  ހަދައިގެން  ޖަމާޢަތް  ވައްކަމާއި، 

ޙުކުމެއް ތަންފީޛުކުރަމުންދާނަމަ އެ މީހަކަށް ޕެރޯލްގެ ފުރުޞަތު ލިބުމަށް ޝަރުޠު 

ޙުކުމުގެ  ދިގު  އެންމެ  ކޮށްފައިވާ  މައްޗަށް  މީހެއްގެ  އެ  ބެލެވޭނީ  ހަމަވާކަމަށް 

ދެބައިކުޅަ އެއްބައި ތަންފީޛުކޮށްފައިވުން.

މި މާއްދާގެ )ނ( ގެ )1( ގައި ބުނެފައިވާ ކުށްތައް ފިޔަވައި އެހެން ކުށެއްގައި  )2(

ޙުކުމް ކުރެވިފައިވާނަމަ އެ މީހެއްގެ މައްޗަށް ކޮށްފައިވާ އެންމެ ދިގު ޙުކުމުގެ 

ތިންބައިކުޅަ އެއްބައި ތަންފީޛުކޮށްފައިވުން.

ޕެރޯލްގެ ފުރުޞަތު ނުލިބޭނެ 

ފަރާތްތައް

މީހަކަށް 7. އެ  މީހެއްނަމަ،  ތަންފީޛުކުރަމުންދާ  ޙުކުމް  ކުށެއްގެ  ތެރެއިން  ކުށްތަކުގެ  އަންނަނިވި 

ނުލިބޭނެއެވެ. ފުރުޞަތެއް  ޕެރޯލްގެ 



6

ގަސްދުގައި މީހަކު މެރުން.)ހ(

ކުޑަކުދިންނަށް ޖިންސީ ގޯނާ ކުރުން. )ށ(  

ކުށެއް )ނ( ނޑައަޅާފައިވާ  ކަ ކަމަށް  ނުކުރެވޭނެ  ލުއި  އަދަބު  ޤާނޫނަކުން  އެހެން 

ޤައިދީން. ތަންފީޛުކުރަމުންދާ  ޙުކުމް  ސާބިތުވެ 

ޕެރޯލްގެ ފުރުޞަތަށް އެދި 

ހުށަހެޅުން

ޤައިދީއަކަށް ޕެރޯލްގެ ފުރުޞަތު ލިބިދެވޭނެ އެންމެ ކުރު މުއްދަތު ކަމަށް މި ގަވާއިދުގެ )ހ(8.

މަސްދުވަހަށް  )ހައެއް(   6 ހަމަވާން  މުއްދަތު  ބަޔާންކޮށްފައިވާ  މާއްދާގައި  ވަނަ   6

ވުމުން މި ގަވާއިދުގެ ޖަދުވަލު 1 ގައިވާ ފޯމު މެދުވެރިކޮށް، ޕެރޯލްގެ ފުރުޞަތަށް އެދި 

އޭނާ  ކަމަށް  ލިބެންވާ  ފުރުޞަތު  ޕެރޯލްގެ  އޭނާއަށް  އަދި  ހުށަހެޅިދާނެއެވެ.  އޭނާއަށް 

ދެކޭ ސަބަބުތަކާއި ޕެރޯލްގައި ދޫކުރެވިއްޖެނަމަ އޭނާ ކަންކުރާނެގޮތް ބަޔާންކޮށް ލިޔުމުން 

ހުށަހެޅިދާނެއެވެ.

އެންމެހައި )ށ( ބޭނުންވެދާނެ  ޤައިދީއަށް  ހުށަހެޅުމުގައި  ފޯމު  އެދި  ފުރުޞަތަށް  ޕެރޯލްގެ 

ވާނެއެވެ. ފޯރުކޮށްދެވެން  ސަރވިސްއިން  ކަރެކްޝަނަލް  މޯލްޑިވްސް  އެހީތެރިކަން 

ޕެރޯލްއާމެދު ގޮތެއް ނިންމުމުގެ ކުރިން ޕެރޯލް ބޯޑުން ޤައިދީއާ އިންޓަރވިއު ކުރަންވާނެއެވެ.)ހ(9.ޤައިދީއާ އިންޓަރވިއު ކުރުން

އިންޓަވިއުކުރުމުގެ )ށ( އޭނާއާ  ޕެރޯލަށް ޝަރުޠުހަމަވާނަމަ  ފަރާތް  ހުށަހަޅާ  އެދި  ޕެރޯލަށް 

ގޮތަށެވެ. މިވާ  ތިރީގައި  ކުރިޔަށްގެންދާނީ  ކަންތައް 

ޕެރޯލް އޮފިސަރ ޕެރޯލްގެ ފުރުޞަތަށް އެދި ހުށަހަޅާ ފަރާތާ އިންޓަވިއުކުރުން)1(

ޕެރޯލް އޮފިސަރ ޕެރޯލްގެ ފުރުޞަތަށް އެދި ހުށަހަޅާ ފަރާތުގެ ބެލެނިވެރިޔާއާ )2(

އިންޓަވިއުކުރުން

ޕެރޯލް ބޯޑުން ޕެރޯލްގެ ފުރުޞަތަށް އެދި ހުށަހަޅާ ފަރާތާ އިންޓަވިއުކުރުން)3(

ބެލެނިވެރިޔާއާ )ނ( އޭނާގެ  ހުށަހަޅާފަރާތާއި  އެދި  ޕެރޯލަށް  އޮފިސަރ،  ޕެރޯލް 

ނޑުތަކަކަށް  ނޑައަޅާ ވަކި މިންގަ އިންޓަވިއުކުރުމަށްޓަކައި ބޭނުންކުރާ ފޯމަކީ ޕެރޯލް ބޯޑުން ކަ

ވާންނާނެއެވެ. ފޯމަކަށް  ފެތޭ 

ޕެރޯލް ބޯޑުން ޕެރޯލަށް އެދި ހުށަހަޅާ ފަރާތާ އިންޓަވިއުކުރުމަށްޓަކައި، ޕެރޯލް އޮފިސަރ، )ރ(

އޭނާގެ މަޢުލޫމާތު ޕެރޯލް ބޯޑަށް ހުށަހަޅާއިރު ހުށަހަޅަންވާނީ ޕެރޯލް ބޯޑުން އެކަމަށްޓަކައި 

ނޑުތަކާ އެއްގޮތަށެވެ. ނޑައަޅާފައިވާ މިންގަ ކަ

ޕެރޯލްގެ ފުރުޞަތު ދިނުމުގައި 

ރިޢާޔަތްކުރަންވާނެ ކަންކަން

ނިންމުމުގައި 10. ގޮތެއް  ބޯޑުން  ޕެރޯލް  ޤައިދީއަކާމެދު  ހުށަހަޅާފައިވާ  އެދި  ފުރުޞަތަށް  ޕެރޯލްގެ 

އެވަނީއެވެ. ތިރީގައި  ނޑުތައް  މިންގަ ޢަމަލުކުރާނެ  ކަންތައްތަކާއި  ރިޢާޔަތްކުރާނެ 

އޭނާ ޖަލުގައި ޙުކުމް ތަންފީޛުކުރަމުންދާ ކުށް؛)ހ(

ތަޙުޤީޤާއި ޝަރީޢަތުގެ މަރުޙަލާގައި ނުނިމިވާ އޭނާގެ މައްސަލައެއްވާނަމަ، އެ މައްސަލައެއް؛)ށ(

އޭނާގެ ކުށުގެ ރެކޯޑެއްވާނަމަ އެ ރެކޯޑު؛)ނ(

އޭނާގެ އިޖްތިމާޢީ މައްސަލައެއްވާނަމަ އެކަން )މަސްތުވާތަކެތި ބޭނުންކުރުމާއި ގޭތެރޭގައި )ރ(

ކުރާ އަނިޔާ ފަދަ މައްސަލަތައް ހިމެނޭ ގޮތުން(؛

އަޚްލާޤު )ބ( އޭނާގެ  ދޫކުރިއިރު  ދޫކޮށްފައިވާނަމަ،  ކުރިން  ޕެރޯލްގައި  ނުވަތަ  ވަގުތީގޮތުން 

ގޮތް؛ ހުރި 

ޕެރޯލްގައި )ޅ( އޭނާ  މަޢުލޫމާތު؛)ކ(  މަސައްކަތުގެ  ވަޒީފާއާއި  އަދާކޮށްފައިވާ  ކުރިން  އޭނާ 

ނުރައްކާ؛ ކުރިމަތިވެދާނެ  މުޖުތަމަޢަށް  ދޫކުރުމުން 

އޭނާ ޕެރޯލްގައި ދޫކުރުމުން މުޖުތަމަޢަށް ކުރިމަތިވެދާނެ ނުރައްކާ؛)ކ(

ޖަލުގައި ހުރިއިރު އޭނާގެ ސުލޫކު ހުރި ގޮތް؛)އ(

ނޑިޔާރު ފާހަގަކޮށްފައިވާ ނުކުތާތަކާއި، ޝަރީޢަތުގެ )ވ( ނޑައެޅި ފަ އޭނާގެ މައްޗަށް ނިޔާ ކަ

މަޖިލީހުގައި ދެކެވިފައިވާ ވާހަކަތައް؛

އޭނާ ކުރި ކުށުގެ ސަބަބުން އަނިޔާ ލިބުނު މީހާ ނުވަތަ މީހުންގެ ފަރާތުން ލިބޭ މަޢުލޫމާތު؛)މ(

އޭނާގެ ނަފްސާނީ ޙާލަތު؛)ފ(

ކުށްކުރުމާމެދު އޭނާ ދެކޭގޮތަށް އައިސްފައިވާ ބަދަލު؛)ދ(

އޭނާ ޙުކުމުގައި ހުރި މުއްދަތުގައި ބައިވެރިވެފައިވާ ޕްރޮގްރާމްތަކާއި، އަދާކުރި ވަޒީފާތައް؛)ތ(

އޭނާ ބަންދުގައި ހުރި މުއްދަތުކުގައި ޤައުމީ ފެންވަރެއްގެ ސަނަދެއް، ނުވަތަ އާދަޔާ ޚިލާފް )ލ(

ހުނަރެއް ހާސިލު ކޮށްފައިވާނަމަ އެކަމާ ގުޅޭ މަޢުލޫމާތާއި ލިޔެކިއުން.

ޕެރޯލްއަށް ދޫކުރުމުގައި

ނޑައެޅުން ޝަރުޠު ކަ

ޕެރޯލްގެ ދަށުން ޤައިދީއަކު ދޫކުރުމުގައި، ވަކި ކަންތައްތަކެއް ކުރުމަށް ނުވަތަ ނުކުރުމަށް )ހ(11.

ޕެރޯލް ބޯޑުން އޭނާއަށް ޝަރުޠު ކުރެވިދާނެއެވެ. އޭގެ ތެރޭގައި ތިރީގައި ބަޔާންކޮށްފައިވާ 

ކަންކަން ހިމެނިދާނެއެވެ.

ގޭގައި ބަންދުކުރުން ނުވަތަ ދިރިއުޅޭ ސަރަޙައްދުން ބޭރަށް ނުދިއުމަށް އެންގުން؛)1(

އަދި )2( އެންގުން.  އުޅުމަށް  އަޅުވައިގެން  ނޑުގައި  ހަށިގަ ޓެގެއް  އިލެކްޓްރޯނިކް 

ދެއްކުމަށް  އަދާކޮށްގެން  ވަޒީފާ  ފައިސާ  ދައްކަންޖެހޭ  މަހަށް  މަހުން  އެޓެގަށް 

އެންގުން؛

ނޑައަޅާ ވަކި ގަޑިތަކަކަށް ވަކި ކަންތައްތަކެއް ކުރުން؛)3( ޕެރޯލް ބޯޑުން ކަ

ނޑައަޅާފައިވާ ގޮތުގެމަތިން ޕެރޯލް އޮފިސަރަކަށް ރިޕޯޓުކުރަމުން ދިއުން؛)4( ކަ

ނޑައަޅާ ޕްރޮގްރާމްތަކުގައި ބައިވެރިވުން؛)5( ޕެރޯލް ބޯޑުން ކަ

ނޑުތަކާ އެއްގޮތަށް ޢަމަލުތައް ބެހެއްޓުން؛)6( ނޑައަޅާ މިންގަ ޕެރޯލް ބޯޑުން ކަ

ޕެރޯލްގެ މުއްދަތުގައި ކުށެއްގެ ތުހުމަތުގައި އޭނާ ހައްޔަރުނުކުރުން؛ )7(

ޕެރޯލްގެ ގަވާއިދުތަކަށް ތަބާވުން؛)8(

ހިނދެއްގައި މަސްތުވާތަކެތި )9( އެދިއްޖެ  އޮފިސަރު  ޕެރޯލް  ބޯޑުން ނުވަތަ  ޕެރޯލް 

ދިނުން؛ ކުޑަކަމުދާތަކެތި  ބެލުމަށް  ބޭނުންކޮށްފައިވޭތޯ 

މުޖުތަމަޢަށް ފައިދާކުރާނެ ޚިދުމަތެއް ކުރުން؛)10(

ހޯދުމަށް )11(  ވަޒީފާއެއް  ނެތްނަމަ  ވަޒީފާއެއް  ނުވަތަ  ދެމިހުރުމަށް  ވަޒީފާގައި 

ކުރުން؛ މަސައްކަތް  ޢަމަލީގޮތުން 

ޕްރޮގްރާމެއް )12( ބައިވެރިވެފައިވާ  ނުވަތަ  ބައިވެރިވުމަށް  ޕްރޮގްރާމެއްގައި  ތަޢުލީމީ 

ކުރިއަށްގެންދިއުން؛

އެއްވެސް ބާވަތެއްގެ ހަތިޔާރެއް ނުގެންގުޅުން؛)13(

ޕެރޯލް )14( އަދި  ލިބިގަތުމަށާއި،  ފަރުވާ  ނަފްސާނީ  ނުވަތަ  ޞިއްޙީ  ލިބެންހުރި 

ނޑައަޅާ ޞިއްޙީ، ނުވަތަ ނަފްސާނީ ފަރުވާދޭ  ނޑައަޅައިފިނަމަ އެ ކަ ބޯޑުން ކަ

ލިބިގަތުން؛ ފަރުވާ  އެމަރުކަޒަކުން  ހުރެ  މަރުކަޒެއްގައި 

ޕެރޯލް ބޯޑުގެ އިތުބާރު ގެއްލޭފަދަ އެއްވެސް ޢަމަލެއް ނުކުރުން؛)15(

ރިޢާޔަތްކުރާއިރު )16( ކަންކަމަށް  ރިޢާޔަތްކުރަންޖެހޭ  ދިނުމުގައި  ފުރުޞަތު  ޕެރޯލްގެ 

ޕެރޯލް ބޯޑަށް ފެންނަ އެހެނިހެން ޝަރުޠުތައް.

ޕެރޯލްގެ )ށ( މައްޗަށް  އޭނާގެ  ބޯޑުން  ޕެރޯލް  ދޫކުރުމުގައި  ޤައިދީއަކު  ދަށުން  ޕެރޯލްގެ 

ނޑައަޅަންވާނީ، މުޖުތަމަޢުގެ ރައްކާތެރިކަމަށް ނުރައްކާވެދާނެ އެންމެހައި  ޝަރުޠުތައް ކަ

ކަންކަން އެންމެ ކުޑަ މިންވަރަކަށް ހުއްދަކުރެވޭ ގޮތުގެމަތިންނެވެ.

ޕެރޯލްގެ ދަށުން ދޫކުރެވިފައިވާ 

މީހުން ޕްރޮގްރާމުގައި ތިބޭނެ 

ނޑައެޅުން މުއްދަތު ކަ

ޕެރޯލްގެ ފުރުޞަތު ދެވޭ ފަރާތްތައް ޕްރޮގްރާމުގައި ހޭދަކުރަންޖެހޭ އެންމެ ކުރުމުއްދަތެއް )ހ(12.

ނޑައެޅުމުގައި މި ގަވާއިދުގެ 10 ވަނަ ނޑައަޅާނީ ޕެރޯލް ބޯޑުންނެވެ. އަދި މި މުއްދަތު ކަ ކަ

މާއްދާގައި ހިމެނޭ ކަންކަމަށް ރިޢާޔަތްކުރެވޭނެއެވެ.

ނޑައަޅާ ޕެރޯލް މުއްދަތު ހަމަވުމަށްފަހު މުއްދަތު އިތުރުކުރަން ޕެރޯލް )ށ( ޕެރޯލް ބޯޑުން ކަ

ބޯޑަށް ނިންމިދާނެއެވެ. އަދި މިގޮތަށް ނިންމިދާނެ ހާލަތްތައް ތިރީގައި މިވަނީއެވެ.

އޭނާއަށް ކުރެވިފައިވާ ޝަރުޠުތައް އެންމެ އެކަށީގެންވާ ގޮތަށް ފުރިހަމަކޮށްފައިވާ )1(

ކަމަށް ޕެރޯލް ބޯޑަށް ގަބޫލުނުކުރެވުން.

ބަދަލެއް )2( ހެޔޮ  އެކަށީގެންވާފަދަ  އޭނާއަށް  މުއްދަތުގައި  ހޭދަކުރި  ޕެރޯލްގައި 

ގަބޫލުނުކުރެވުން. ބޯޑަށް  ޕެރޯލް  އައިސްފާވާކަމަށް 

ދުރުގައި )3( ކުށުން  ފަރާތަށް  ހުރި  ޕެރޯލްގައި  އިތުރުކޮށްފިނަމަ  މުއްދަތު  ޕެރޯލްގެ 

ހުރުމަށާއި ހެޔޮލަފާ އަދި ޤައުމަށްފައިދާކުރަނިވި މީހެއްގެ ގޮތުގައި މުޖުތަމަޢުގައި 

ހުރުމަށް ފުރުޞަތު ބޮޑުވާނެ ކަމަށް ޕެރޯލް ބޯޑަށް ގަބޫލުކުރެވުން.

ޕެރޯލްގެ ދަށުން ދޫކުރެވިފައިވާ 

މީހުން ރާއްޖެއިން ބޭރަށް ދިއުން

ޕެރޯލްގައި ހުންނަ މީހާ އަށް ރާއްޖެއިން ބޭރަށް ދެވޭނީ ތިރީގައި މިވާ ކަންތައްތަކުގެ )ހ(13.

މެދުވެރިވުމުންނެވެ. ކަމެއް  ތެރެއިން 

ޕެރޯލްގައި ހުންނަ މީހާ ބަލިވެގެން ރާއްޖެއިން ބޭރަށް ދިއުމަށް އިންދިރާ ގާނދީ )1(

މެމޯރިއަލް ހޮސްޕިޓަލުގައި މަސައްކަތްކުރާ އެކަމަށް ޚާއްޞަ 2 )ދޭއް( ޑޮކްޓަރެއްގެ 

މެޑިކަލް ރިޕޯޓު ހުށަހެޅުން. 

ބޭރަށް )2( ރާއްޖެއިން  ބަލިވެގެން  މައިންބަފައިން  މީހާގެ  ހުންނަ  ގައި  ޕެރޯލް 

ބޭސްފަރުވާއަށް ދިއުމަށް އިންދިރާ ގާނދީ މެމޯރިއަލް ހޮސްޕިޓަލުގައި މަސައްކަތްކުރާ 

އެކަމަށް ޚާއްޞަ 2 )ދޭއް( ޑޮކްޓަރެއްގެ މެޑިކަލް ރިޕޯޓު ހުށަހަޅައިފި ހާލަތެއްގައި 

މަންމަ ނުވަތަ ބައްޕަ ގޮވައިގެން ދާނެ އިތުރު އެއްވެސް މީހެއް އާއިލާގައި ނެތުން. 

ޕެރޯލްގައި ހުންނަ މީހާގެ 18 އަހަރުން ދަށުގެ ދަރިއަކު ބަލިވެގެން ރާއްޖެއިން )3(

މަސައްކަތްކުރާ  ހޮސްޕިޓަލުގައި  މެމޯރިއަލް  ގާނދީ  އިންދިރާ  ދިއުމަށް  ބޭރަށް 

އެކަމަށް ޚާއްޞަ 2 )ދޭއް( ޑޮކްޓަރެއްގެ މެޑިކަލް ރިޕޯޓެއް ހުށަހެޅުން.

ރާއްޖެއިން )4( ބަލިވެގެން  ފިރިމީހާ  ނުވަތަ  އަނބިމީހާ  މީހާގެ  ހުންނަ  ޕެރޯލްގައި 

މަސައްކަތްކުރާ  ހޮސްޕިޓަލުގައި  މެމޯރިއަލް  ގާނދީ  އިންދިރާ  ދިއުމަށް  ބޭރަށް 

ހުށަހެޅުން. ރިޕޯޓެއް  މެޑިކަލް  ޑޮކްޓަރެއްގެ  )ދޭއް(   2 ޚާއްޞަ  އެކަމަށް 

ޕެރޯލްގައި ހުންނަ މީހާ ރާއްޖެއިން ބޭރުގައި ހުންނަ މުއްދަތުގައި ހަފުތާއަކު އެއްފަހަރު )ށ(

ފޯނުން ގުޅައި ނުވަތަ މެސެޖުން ޕެރޯލް އޮފިސަރަށް ރިޕޯޓު ކުރަންވާއެވެ. އަދި އެނބުރި 

ރާއްޖެ އައުމަށްފަހު އެންމެ ލަސްވެގެން 3 ދުވަހުގެ ތެރޭގައި މޯލްޑިވްސް ކަރެކްޝަނަލް 

ސަރވިސް އަށް ހާޒިރުވެ ޕެރޯލް އޮފިސަރާ ބައްދަލުކުރަންވާނެއެވެ.

ޕެރޯލް ބޯޑުގެ ނިންމުންތައް 

ރެކޯޑުކުރުމާއި ހާމަކުރުން

ޕެރޯލް ބޯޑުން ކަމެއް ނިންމާނަމަ، އެ ނިންމުމާއި އެ ނިންމުން ނިންމި ސަބަބު ޕެރޯލް )ހ(14.

ބޯޑުން ލިޔެ އޭގެ ރެކޯޑުތައް ބަލަހައްޓަންވާނެއެވެ.

ނިންމުމުގެ )ށ( ނިންމާ  ބޯޑުން  ޕެރޯލް  ބެހޭގޮތުން  ދިނުމާ  ފުރުޞަތު  ޕެރޯލްގެ  ޤައިދީއަށް 

ދޭންވާނެއެވެ. ބެލެނިވެރިޔާއަށް  ޤައިދީގެ  އަދި  ޤައިދީއަށާއި  އެ  ކޮޕީއެއް 

ޕެރޯލް އޮފިސަރުން 

ޢައްޔަނުކުރުން

އެއްގޮތަށް 15. ޝަރުޠުތަކާ  ޕެރޯލްގެ  އޭނާ  ޤައިދީއަކަށް،  ކޮންމެ  ހުންނަ  ދޫކުރެވިފައި  ޕެރޯލްގައި 

އޮފިސަރެއް  ޕެރޯލް  ބެލުމަށް  ޢަމަލުކުރޭތޯ  އެގޮތަށް  އޭނާ  މަގުފަހިކޮށްދީ،  ޢަމަލުކުރުމަށް 

 . ޢައްޔަނުކުރަންވާނެއެވެ

ޕެރޯލް އޮފިސަރުންގެ ޒިންމާތައް ތިރީގައި މިވަނީއެވެ.16.ޕެރޯލް އޮފިސަރުންގެ ޒިންމާތައް

ޕެރޯލް ދަށުން ދޫކުރުމުގެ ކުރިން ޕެރޯލް ބޯޑުން ކޮށްފައިވާ ޝަރުޠުތައް ބުނެދިނުމާއި، )ހ(

ސޮއިކުރާ އިޤްރާރުގައި ހިމެނޭ އެންމެހައި ކަންތައް ޕެރޯލްގެ ފުރުޞަތު ދެވޭ ފަރާތަށާއި 

ހަވާލުވާ ބެލެނިވެރިޔާއަށް އޮޅުންފިލައި ސާފުވެފައިވާކަން ޔަޤީންކުރުން. 

ޕެރޯލްގައި ހުންނަ މީހާއަށް ކުރެވިފައިވާ ޝަރުޠުތަކާ އެއްގޮތަށް ޢަމަލުކުރޭތޯ ބެލުމާއެކު )ށ(

ޕެރޯލް ބޯޑަށް އޭނާގެ ޕްރޮގްރެސް ހުށަހެޅުން.

ޕެރޯލްގައި ހުންނަ މީހާ ޕެރޯލްގެ އެއްވެސް ޝަރުޠުކާ ޚިލާފުވާކަމަށް ނުވަތަ އެއްވެސް )ނ(

ކުށެއް ކުރާ ކަމަށް ފާހަގަކުރެވޭނަމަ އެކަމެއް ބަލައި ވީއެންމެ އަވަހަށް ޕެރޯލް ބޯޑަށް 

ހުށަހެޅުން. މައްސަލަ 

ޕެރޯލްގެ ދަށުން ދޫކުރެވިފައިވާ ފަރާތުގެ ހާޒިރީ ރިޕޯޓު ހޯދައި ރެކޯޑު ބެލެހެއްޓުން. މިގޮތުން؛ )ރ(

ރަށެއްގައި ހުރި ފަރާތެއްނަމަ، އެރަށު ކައުންސިލް ނުވަތަ އަމިއްލަ ޖަމްޢިއްޔާއެއް ނުވަތަ 

ވަޒީފާ އަދާކުރާތަން މެދުވެރިކޮށް ހަމަޖެހޭ އުސޫލެއްގެ ދަށުން ހާޒިރީ ރިޕޯޓު ހޯދުން. އަދި 

މީގެ އިތުރުން ހަފުތާއަކު އެއްފަހަރު ފޯނުން ގުޅައި ރިޕޯޓުކުރޭތޯ ބެލުން.

ޕެރޯލްގައި ހުންނަމީހާގެ ފަރާތުން މުޖުތަމަޢުއަށް ނުރައްކާވާކަމަށް ގަބޫލުކުރެވޭ މިންވަރަށް  )ބ(

ކުރެވޭނެގޮތް  ހައްޔަރު  ވަގުތީގޮތުން  އެމީހަކު  ހުރެއްޖެނަމަ  ސަބަބުތަކެއް  އެކަށީގެންވާ 

ހަމަޖައްސައި، 24 ގަޑިއިރުގެ ތެރޭގައި އެމައްސަލަ ޕެރޯލް ބޯޑުގެ ސަމާލުކަމަށް ގެނައުން.

ޕެރޯލްގެ ދަށުން ދޫކުރާ 

ޤައިދީން ޕެރޯލް އޮފިސަރުންނަށް 

ރިޕޯޓުކުރާނެ އުސޫލުތައް

ޕެރޯލްގެ ދަށުން ދޫކުރާ ޤައިދީން ޕެރޯލް އޮފިސަރުންނަށް ރިޕޯޓުކުރާނީ އަންނަނިވި އުސޫލުންނެވެ.17.

މާލެ އަދި މާލެ ކައިރީގައިވާ ރަށެއްގައި ނަމަ ހަފުތާއަކު އެއްފަހަރު ޕެރޯލް އޮފިސަރާ )ހ(

ބައްދަލުކުރުން.

ޕޮލިސް )ށ( ހުންނަ  އެރަށުގައި  ނުވަތަ  ކައުންސިލް  އެރަށު  ރަށެއްގައިނަމަ،  އަތޮޅުތެރޭގެ 

މެދުވެރިކޮށް  އަދާކުރާތަން  ވަޒީފާ  ނުވަތަ  ޖަމްޢިއްޔާއެއް  އަމިއްލަ  ނުވަތަ  ސްޓޭޝަން 

ހަމަޖެހޭ އުސޫލެއްގެ ދަށުން ހާޒިރީ ރިޕޯޓު ކޮންމެ މަހަކު ޕެރޯލް އޮފިސަރަށް ފޮނުވުން. 

އަދި މީގެ އިތުރުން ހަފުތާއަކު އެއްފަހަރު ޕެރޯލް އޮފިސަރަށް ފޯނުން ގުޅައި ރިޕޯޓުކުރުން.

ޕެރޯލްގެ ދަށުން ދޫކުރާ 

ޤައިދީން ބެލެހެއްޓުމުގައި ޕެރޯލް 

އޮފިސަރުން ޢަމަލުކުރަންވާނެ 

އުސޫލުތައް

ޕެރޯލްގެ ދަށުން ދޫކުރާ ޤައިދީން ބެލެހެއްޓުމުގައި ޕެރޯލް އޮފިސަރުން ޢަމަލުކުރަންވާނެ އުސޫލުތައް 18.

ތިރީގައި މިވަނީއެވެ.

ދަށުން )ހ( ޕެރޯލްގެ  ދުވަހެއްގައި  އޮންނަ  ހަމަޖެހިފައި  ރިޕޯޓުކުރަން  އޮފިސަރަށް  ޕެރޯލް 

ބައްދަލުކުރުން. ފަރާތާ  ދޫކޮށްފައިވާ 

ޝަރުޠަކާއި )ށ( އެއްވެސް  ކުރެވިފައިވާ  މައްޗަށް  ފަރާތުގެ  ދޫކުރާ  ދަށުން  ޕެރޯލްގެ 

ފިޔަވަޅު  ވަގުތުން  އެކަމާ  ކުރެވޭނަމަ  ތުހުމަތު  ނުވަތަ  އެނގުމުން  ޚިލާފުވެފައިވާކަން 

 . ން ޅު އެ

ޕެރޯލްގެ ދަށުން ދޫކުރާ ފަރާތްތަކަށް ބޭނުންވާ އެންމެހައި އެހީތެރިކަން ފޯރުކޮށްދިނުން.)ނ(

ރިޕޯޓު )ރ( ބޯޑަށް  ސާފުކުރުމަށްފަހު  މަޢުލޫމާތު  ނިމުމުން  މުއްދަތު  ޕްރޮގްރާމްގެ  ޕެރޯލް 

. ހުށަހެޅުން

އަންގަވާގޮތަށް )ބ( ޢަމަލުކުރަން  ބޯޑުން  ޕެރޯލް  ފަރާތްތަކާމެދު  ދޫކުރާ  ދަށުން  ޕެރޯލްގެ 

. ޢަމަލުކުރުން

ޕެރޯލްގައި ތިބޭ މީހުންގެ 

މިނިވަންކަން

ނޑައަޅާފައިވާ ޝަރުޠުތަކާ އޭނާ ޚިލާފުނުވާހައި ހިނދަކު، 19. ޕެރޯލްގައި ދޫކޮށްފައިވާ ޤައިދީގެ މައްޗަށް ކަ

މުޖުތަމަޢުގެ އެހެން މީހުންނެކޭވެސް އެއްފަދައިން އުޅުމުގެ މިނިވަންކަން އޭނާއަށް ލިބިގެންވެއެވެ. 

ނޑާނުލާހައި ހިނދަކު،  އަދި އޭނާގެ ޕެރޯލް ބާޠިލުނުކުރާހައި ހިނދަކު، ނުވަތަ ވަގުތީގޮތުން މެދުކަ

ނޑައެޅިފައިވާ ޙުކުމުގެ ސަބަބުން ޕެރޯލްގައި ދޫކޮށްފައިވާ މުއްދަތުގައި އޭނާ  އޭނާގެ މައްޗަށް ކަ

ޖަލުގައި ބަންދުކޮށްގެންނުވާނެއެވެ.

ޝަރުޠުތަކާ )ހ(20.ޕެރޯލް ފުރިހަމަކުރުން ޕެރޯލްގެ  ކުރެވިފައިވާ  މައްޗަށް  އޭނާގެ  ޤައިދީ  ދޫކޮށްފައިވާ  ޕެރޯލްގައި 

ފުރިހަމަކޮށްފިނަމަ،  މުއްދަތު  ޕެރޯލްގެ  ނޑައެޅިފައިވާ  ކަ މައްޗަށް  އޭނާގެ  ޚިލާފުނުވެ، 

ނިންމަންވާނެއެވެ. ބޯޑުން  ޕެރޯލް  މީހެއްކަމަށް  ފުރިހަމަކޮށްފައިވާ  ޕެރޯލް  އޭނާއަކީ 

މި މާއްދާގެ )ހ( ގައިވާ ގޮތަށް ޕެރޯލް ފުރިހަމަކޮށްފައިވާ މީހެއް ކަމަށް ޕެރޯލް ބޯޑުން )ށ(

ނޑައަޅާފައިވާ މީހާގެ ޖިނާއީ މައްސަލަތަކާމެދު ތިރީގައިވާ ގޮތަށް ޢަމަލުކުރަންވާނެއެވެ. ކަ

އިތުރަށް )1( ޙުކުމްތައް  ނުވަތަ  ޙުކުމް  ތަންފީޛުކުރެވެމުންއައި  މައްޗަށް  އޭނާގެ 

ނުވާނެއެވެ. ތަންފީޛުކޮށްގެން 

ޕެރޯލްގެ ފުރުޞަތު ލިބުމުގެ ފަހުން ކޮށްފައިވާކަމަށް ތުހުމަތުކުރެވޭ ކުށްތަކާއި، )2(

ޕެރޯލްގެ ފުރުޞަތު ލިބުމުގެ ކުރިން ކޮށްފައިވާ ނަމަވެސް އޭގެކުރިން ހާމަވެފައިނުވާ 

ކުށްތަކާގުޅޭ ތަޙްޤީޤާއި ޝަރީޢަތްތައް ޤާނޫނާ އެއްގޮތަށް ކުރިއަށްގެންދަންވާނެއެވެ.

ޕެރޯލް ސަސްޕެންޑް ކުރެވިދާނެ 

ޙާލަތްތައް

ފުރުޞަތު،  21. ޕެރޯލްގެ  ޤައިދީގެ  މެދުވެރިވެއްޖެނަމަ  ޙާލަތެއް  ތެރެއިން  ޙާލަތްތަކުގެ  އަންނަނިވި 

ކުރެވިދާނެއެވެ. ސަސްޕެންޑް  ބޯޑަށް  ޕެރޯލް 

ނޑައެޅިފައިވާ ޕެރޯލްގެ ޝަރުޠުތަކާ ޚިލާފުވުން؛)ހ( ޤައިދީ އޭނާއަށް ކަ

ޤައިދީގެ ޕެރޯލް ސަސްޕެންޑް ކުރުމަކީ ޕެރޯލްގެ ޝަރުޠުތަކާ ޚިލާފުވިޔަ ނުދިނުމަށްޓަކައި )ށ(

ކުރަންޖެހޭ  ކޮންމެހެން  ރައްކާތެރިކަމަށްޓަކައި  ސަލާމަތްކަމާއި  މުޖުތަމަޢުގެ  ނުވަތަ 

ކަމަކަށްވުން؛

ޖިނާއީ ކުށެއްގެ ދަޢުވާއެއް އޭނާގެ މައްޗަށް ކުރެވުން ނުވަތަ ޖިނާޢީ ކުށެއްގެ ތުހުމަތުގައި )ނ(

ކޯޓު އަމުރެއްގެ ދަށުން ތަޙުޤީޤަށް އޭނާ ބަންދުކުރުން.

މި ގަވާއިދުގެ 21 ވަނަ މާއްދާގައިވާ ގޮތުގެމަތިން ޕެރޯލްގައި ހުރި ޤައިދީއެއްގެ ޕެރޯލް )ހ(22.ޕެރޯލް ސަސްޕެންޑްވުމުގެ ނަތީޖާ

ސަސްޕެންޑް ކުރެވުމާއެކު، އޭނާގެ ޕެރޯލް އަލުން މުރާޖަޢާ ކުރެވެންދެން އެނބުރި ޖަލަށް 

ރުޖޫޢަކުރެވޭނެއެވެ.

ނޑައަޅާފައިވާ ޕެރޯލް )ށ( ޕެރޯލް އަލުން މުރާޖަޢާކުރުމުގައި ޢަމަލުކުރާނީ މި ގަވާއިދުގައި ކަ

ސަސްޕެންޑްކުރެވޭ ޙާލަތުގައި ނުވަތަ ޕެރޯލް ބާޠިލުކުރެވޭ ޙާލަތުގައި އޭނާ ޢަމަލުކޮށްފައިވާ 

ނޑައަޅާފައިވާ ގަވާއިދުގެ ތެރެއިން  ގޮތާއި، އަދި އެމުއްދަތުގައި އޭނާއާމެދު ޢަމަލުކުރުމަށް ކަ

ގަވާއިދު ތަންފީޛުކުރާ ފަރާތުން އިހުމާލުވެފައި ވޭތޯއާއި ޒަރޫރީ ޙާލަތްތައް މެދުވެރިވެގެން 

ވަކި ގަޑިއަކަށް ވަކި ވަގުތަކަށް ވަކި ތަނަކަށް ހާޒިރުވުމަށް އުޒުރުވެރިވެފައި ވޭތޯއާއި 

ބެލެހެއްޓުމަށް   ޢަމަލުތައް  އޭނާގެ  މުއްދަތުގައި  ޕެރޯލްގެ  ނުވަތަ  ބެލެނިވެރިން  އޭނާގެ 

އިޤުރާރުވެފައިވާ ފަރާތްތައް އިހުމާލުވެފައި ވޭތޯއެވެ.

ޕެރޯލް ސަސްޕެންޑްކުރުމަށް 

ނުވަތަ ބާޠިލުކުރުމުމަށް ނިންމާ 

ނިންމުން އަލުން މުރާޖަޢާކުރުން

މި ގަވާއިދުގެ 22 ވަނަ މާއްދާގެ )ށ( ގައި ބަޔާންކުރާ އެންމެހައި ކަންކަން ބަލައި މޮނިޓަރކުރާނީ 23.

އަދި މިފަދަ ކަންކަން ބަލައި ޕެރޯލް އަލުން މުރާޖަޢާކުރާނީ އަންނަނިވި އުސޫލުންނެވެ.

ޕެރޯލްގެ ފުރުޞަތު ގެއްލިދާނޭފަދަ ކަމެއް، ޕެރޯލްގައި ހުރި މީހަކު ކޮށްފިނަމަ އެކަމެއް )ހ(

ބަލައި، އެކަމުގައި ގޮތެއް ނިންމާނީ ޕެރޯލް ބޯޑުންނެވެ. 

މިގޮތުން މީހެއްގެ މައްސަލަ ބަލާނީ ވަކިމައްސަލައެއްގެ ގޮތުގައެވެ. މިގޮތަށް ބެލުމުގައި )ށ(

ތިރީގައިވާ ނުކުތާތަކަށް ރިޢާޔަތްކުރަންވާނެއެވެ.

ކުރުމަށް )1( ކުށެއް  އިތުރު  އޭނާ  ހުރުމަކީ  ދޫވެފައި  މީހާ  ހުންނަ  ޕެރޯލްގައި 

ކަމެއްތޯ. ބާރުއަޅައިދޭނެ 

ޕެރޯލްގެ މުއްދަތުގައި އޭނާއަށް ކުރެވިފައިވާ ޝަރުޠާ އެއްގޮތަށް ޢަމަލުކޮށްފައިވޭތޯ.)2(

ޕެރޯލްގައި ހުރިމީހާ ޕެރޯލްގައި ހުރުމުން އޭނާއަށް އިތުރަށް ފައިދާއެއް ކުރާނެތޯ.)3(

އިތުބާރު )4( ކޮށްފައިވާ  ބޯޑުން  ޕެރޯލް  މީހަކަށް  އެ  ހޮވުމުގައި  މީހަކު  ޕެރޯލަށް 

. ތޯ ދަމަހައްޓާފައިވޭ

ތެރެއިން )5( ގަވާއިދުގެ  ނޑައަޅާފައިވާ  ކަ ޢަމަލުކުރުމަށް  އޭނާއާމެދު  އެމުއްދަތުގައި 

އިހުމާލުވެފައިވޭތޯ.  ފަރާތުން  ތަންފީޛުކުރާ  ގަވާއިދު 

ޒަރޫރީ ޙާލަތްތައް މެދުވެރިވެގެން ވަކި ގަޑިއަކަށް ވަކި ވަގުތަކަށް ވަކި ތަނަކަށް )6(

ހާޒިރުވުމަށް އުޒުރުވެރިވެފައިވޭތޯ.

އޭނާގެ ބެލެނިވެރިން ނުވަތަ ޕެރޯލްގެ މުއްދަތުގައި އޭނާގެ ޢަމަލުތައް ބެލެހެއްޓުމަށް )7(

އިޤްރާރުވެފައިވާ ފަރާތްތައް އިހުމާލުވެފައިވޭތޯއެވެ.

ޕެރޯލް ސަސްޕެންޑް ކޮށްފައިވާ ފަރާތުގެ ސަސްޕެންޝަން މުރާޖަޢާކުރުމާމެދު  ސަރުކާރު )ނ(

ބަންދުނޫން 15 )ފަނަރަ( ދުވަހުގެ ތެރޭގައި ޕެރޯލް ބޯޑުން ގޮތެއް ނިންމަން ޖެހޭނެއެވެ.

 

އަންނަނިވި ކަންކަމުގެ ތެރެއިން ކަމެއް މެދުވެރިވެއްޖެ ހިނދެއްގައި، ޕެރޯލްގައި ދޫކޮށްފައި ހުރި 24.ޕެރޯލް ބާޠިލުކުރުން

ޤައިދީއެއްގެ ޕެރޯލް، ބާޠިލުކުރަންވާނެއެވެ؛

ޕެރޯލްގައި ދޫކުރެވުނު ފަހުން ޤައިދީގެ ސުލޫކު ހުރި ގޮތުން، އޭނާގެ ފަރާތުން މުޖުތަމަޢަށް )ހ(

ނުރައްކަލެއް ވެދާނެކަމަށް ޕެރޯލް ބޯޑަށް ފެނުން؛

ދޫކޮށްފައިހުރި )ށ( ޕެރޯލްގައި  ރުޖޫޢަވުމަށް  ޖަލަށް  އަލުން  ދެއްކުމާއެކު  މަޤުބޫލު ސަބަބެއް 

އެދުން؛ ޤައިދީ 

ނޑައެޅުން.)ނ( ޖިނާއީ ކުށެއް އޭނާގެ މައްޗަށް ސާބިތުވެއްޖެކަމަށް ކޯޓުން ކަ

ޕެރޯލްގައި ދޫކޮށްފައިވާ ޤައިދީއެއްގެ ޕެރޯލް ބާޠިލުކޮށްފިނަމަ އޭނާ އަނބުރާ ޖަލަށް ރުޖޫޢަކޮށް، 25.ޕެރޯލް ބާޠިލުކުރުމުގެ ނަތީޖާ

އޭނާގެ ޙުކުމުގެ ބާކީ އޮތްބައި ތަންފީޛުކުރަންވާނެއެވެ. އަދި ގޭގައި ބަންދުކުރުން ނުވަތަ އަރުވާލުމުގެ 

ޙުކުމެއް ތަންފީޛުކުރަމުންދާ މީހަކުނަމަ، އެ ޙުކުމުގެ ބާކީ އޮތް ބައި ތަންފީޛުކުރަންވާނެއެވެ.

ޤައިދީގެ ޕެރޯލް ބާޠިލުކުރާ ދުވަހުން ފެށިގެން 6 )ހައެއް( މަސްދުވަސް ވަންދެން ޤައިދީއަށް 26.އަލުން ޕެރޯލަށް އެދުން

ނޭދެވޭނެއެވެ. ފުރުޞަތަކަށް  ޕެރޯލްގެ  އަލުން 

ޕެރޯލް ބޯޑުގެ ނިންމުން އަލުން 

މުރާޖަޢާކުރުން

ނިންމާ )ހ(27. ގުޅޭގޮތުން  ޕެރޯލްއާ  ޤައިދީއެއްގެ  ބޯޑުން  ޕެރޯލް  ޙާލަތްތަކުގައި  އަންނަނިވި 

ހުށަހެޅުމެއް  މިފަދަ  ހުށަހެޅިދާނެއެވެ.  ޤައިދީއަށް  އެދި  މުރާޖަޢާކޮށްދިނުން  ނިންމުމެއް 

ހުށަހެޅުމެއް  އެފަދަ  މިގޮތުން  މިނިސްޓަރަށެވެ.  ހުށަހަޅާނީ  އޭނާ  މުރާޖަޢާކުރުމަށްޓަކައި 

ނޑައަޅާ ގޮތެއްގެ މަތިން  އަތުވެއްޖެނަމަ އެ ހުށަހެޅުމެއްގެ މައްޗަށް ބަލައި މިނިސްޓަރު ކަ

ކޮމިޓީއަކީ  އެ  ކޮމިޓީއަކުންނެވެ.  ނޑައަޅާ  ކަ މިނިސްޓަރު  މުރާޖަޢާކުރާނީ  މައްސަލަ  އެ 

ފަރާތްތައް  އަންނަނިވި  ގޮތަށް  ހިމެނޭ  މައްޗައް  މެންބަރުންގެ  )ތިނެއް(   3 މަދުވެގެން 

ވާންވާނެއެވެ. ކޮމިޓީއަކަށް  ބައިވެރިވާ 

ޕެރޯލް ބޯޑުގެ މެންބަރެއް؛)1(

ޤައިދީއާ ގުޅުންހުރި ފަރާތެއް، ޢާއިލީ މެންބަރެއް؛)2(

ނޑައަޅާ އޮފިސަރެއް.)3( ކޮމިޝަނަރ ކަ

ޕެރޯލް ބޯޑުގެ ނިންމުންތައް ނިންމުމުގައި ރިޢާޔަތްކުރަންޖެހޭ މުހިންމު މަޢުލޫމާތެއް އެ )ށ(

ނިންމުން ނިންމި ވަގުތު ޕެރޯލް ބޯޑަށް ލިބިފައި ނެތުން؛ ނުވަތަ

އެ މައްސަލަ ބެލުމުގައި އިޖުރާއީ އުސޫލުތަކަކާ ޚިލާފުވެފައިވުން.)ނ(

ޕެރޯލް ޤާނޫނަށް ޢަމަލުކުރަން 

ފެށުމުގެ ކުރިން ދޫކުރެވިފައިވާ 

ފަރާތްތަކާމެދު ޢަމަލުކުރާނެ ގޮތް

ޕެރޯލްގެ ޤާނޫނަށް ޢަމަލުކުރަން ފެށުމުގެ ކުރިން ޕެރޯލްގެ ދަށުން ދޫކުރެވި ޕެރޯލް ކުރިއަށްދާ 28.

އުސޫލުންނެވެ: އަންނަނިވި  ޢަމަލުކުރާނީ  ފަރާތްތަކާމެދު 

ކުރެވިފައިވާ ޝަރުޠުތަކާ އެއްގޮތަށް ޢަމަލުކުރަމުންދާ ފަރާތްތައް އެގޮތަށް ޢަމަލުކުރަމުންދާ )ހ(

ހިނދަކު ޕެރޯލް ޕްރޮގްރާމް ކުރިއަށް ގެންދިއުމުގެ ފުރުޞަތު ދިނުން.

ޕެރޯލް ކުރިއަށްދާ ފަރާތްތަކުގެ ޕެރޯލް ބާޠިލުކުރުމާއި ސަސްޕެންޑްކުރުމުގައި ޢަމަލުކުރާނީ )ށ(

މި ގަވާއިދުގެ 21، 22، 23، 24، 25، 26، އަދި 27 ވަނަ މާއްދާގައިވާ ގޮތަށެވެ. 

ނޑައެޅިފައިވާ ޕެރޯލްގެ މުއްދަތު )ނ( ޕެރޯލްގެ ދަށުން ކުރެވިފައިވާ ޝަރުޠުތަކާ އެއްގޮތަށް ކަ

ފުރިހަމަކުރާ ފަރާތްކާ މެދު މި  ގަވާއިދުގެ 20 ވަނަ މާއްދާގައި ވާގޮތަށް ޢަމަލުކުރެވޭނެއެވެ.

ޢިބާރާތްތަކަށް 29.މާނަކުރުން ލަފްޒުތަކާއި  އެ  އެވަނީ،  ދީފައި  ޢިބާރާތްތަކަށް  ލަފްޒުތަކާއި  ގަވާއިދުގައި  މި 

ދިވެހިރާއްޖޭގެ ޖަލުތަކާއި ޕެރޯލްގެ ޤާނޫނުގައި ދީފައިވާ މާނައެވެ. އެގޮތުން، މި ގަވާއިދުގައި:

ޕެރޯލްގެ )ހ( ބެލެހެއްޓުމާއި  ޖަލުތައް  ރާއްޖޭގެ  އެވަނީ،  ބުނެފައި  ކަމަށް  ]މިނިސްޓަރު[ 

މިނިސްޓަރަށެވެ. ހަވާލުވެފައިވާ  ޒިންމާ  ބެލެހެއްޓުމުގެ  ކަންކަން 

]ޕެރޯލް ބޯޑު[ ނުވަތަ ]ބޯޑު[ ކަމަށް ބުނެފައި އެވަނީ، ދިވެހިރާއްޖޭގެ ޖަލުތަކާއި ޕެރޯލްގެ )ށ(

ޤާނޫނުގެ 121 ވަނަ މާއްދާގެ ދަށުން ރައީސުލްޖުމްހޫރިއްޔާ އުފައްދާފައިވާ ބޯޑަށެވެ.

]ކޮމިޝަނަރ[ ކަމަށް ބުނެފައި އެވަނީ، ދިވެހިރާއްޖޭގެ ޖަލުތަކާއި ޕެރޯލްގެ ޤާނޫނުގެ)ނ(

18 ވަނަ މާއްދާގެ ދަށުން ޢައްޔަނުކުރާ ކޮމިޝަނަރ އޮފް ޕްރިޒަންސްއަށެވެ.

]ޕެރޯލް[ ކަމަށް ބުނެފައި އެވަނީ، ޙުކުމް ތަންފީޛުކުރަމުންދާ މީހުންގެ ތެރެއިން ޙުކުމުގެ )ރ(

ނޑައެޅިފައިވާ ވަކި މިންވަރެއް ތަންފީޛުވެ ނިމިފައިވާ މީހުން، މުޖުތަމަޢުގެ  މުއްދަތުން ކަ

ރައްކާތެރިކަން ނުގެއްލޭނެ ގޮތެއްގެމަތިން މުޖުތަމަޢުއަށް އަލުން އަހުލުވެރިކުރުވުމަށްޓަކައި، 

ނޑައެޅޭ ވަކި ޝަރުޠުތަކެއްގެ ދަށުން ޤައިދީއަކު ދޫކުރާ ދޫކުރުމަށެވެ. ކަ

]ޤައިދީ[ ނުވަތަ ]ޤައިދީން[ ކަމަށް ބުނެފައި އެވަނީ، ޙުކުމުގައި ތިބޭ މީހުންގެ ތެރެއިން )ބ(

ކޯޓުން  ގޭބަންދަށް  ނުވަތަ  އަރުވާލަން  މީހުންނާއި  ތަންފީޛުކުރަމުންދާ  ޙުކުމެއް  ޖަލު 

ޙުކުމްކޮށްފައި ތިބޭ މީހުންނަށެވެ.

ތެރެއިން )ޅ( ރަށްތަކުގެ  ކ.އަތޮޅުގެ  އެވަނީ  ބުނެފައި  ކަމަށް  ރަށެއް[  ކައިރީގައިވާ  ]މާލެ 

ހިމެނޭ  ރަށްތައް  ހަމަޖެހިފައިވާ  އިންތިޒާމު  ދަތުރުކުރުމުގެ  މާލެއަށް  ދުވަހަކު  ކޮންމެ 

ގޮތަށެވެ. 

]ޕެރޯލްގެ މުއްދަތު[ ކަމަށް ބުނެފައި އެވަނީ ޕެރޯލްގެ ދަށުން ދޫކުރެވޭ ފަރާތް ޕެރޯލް )ކ(

މުއްދަތަށެވެ.  ނޑައަޅާ  ކަ ބޯޑުން  ޕެރޯލް  ހޭދަކުރުމަށް  ޕްރޮގްރާމުގައި 

ޕެރޯލްގެ ފުރުޞަތު ހޯދުމަށް އެދި ހުށަހަޅާ ފޯމު

ޤާނޫނު ނަންބަރު 14/2013- ދިވެހިރާއްޖޭގެ ޖަލުތަކާއި ޕެރޯލްގެ ޤާނޫނުގެ 127 ވަނަ މާއްދާ

މޯލްޑިވްސް ކަރެކްޝަނަލް ސަރވިސް

މާލެ، ދިވެހިރާއްޖެ

ފޯމު 1

އަދަދު 1.0

01 ބަންދުގައި ހުރި މީހާގެ މަޢުލޫމާތު

1.2 ދ.ރ.އ ކާޑު ނަންބަރު:1.1 ފުރިހަމަ ނަން:

1.4 އުފަން ތާރީޚު:1.3 ދާއިމީ އެޑްރެސް:

02 ބަންދުގައި ހުރި މީހާ މިހާރު ތަންފީޛްކުރަމުންދާ ޙުކުމާ ބެހޭ މަޢުލޫމާތު 

2.2 ޙުކުމުގެ މުއްދަތު:1.1 ޤަޟިއްޔާ ނަންބަރު

2.4 މިހާރު ޙުކުމް ތަންފީޛްކުރަމުންދާ ތަން:2.3 ކުށުގެ ބާވަތް:

2.4 އަރުވާލެވިފައިވާ މީހެއްނަމަ އަރުވާލެވިފައިވާ ރަށުގެ އެޑްރެސް:

2.5 ގޭގައި ބަންދުކުރެވިފައިވާ މީހެއްނަމަ ބަންދުކުރެވިފައިވާ ގޭގެ އެޑްރެސް:

03 ބެލެނިވެރިޔާގެ މަޢުލޫމާތު

3.2 ދ.ރ.އ ކާޑު ނަންބަރު:3.1 ފުރިހަމަ ނަން:

3.4 ބަންދުގައި ހުރި މީހާއާ އޮންނަ ގުޅުން:3.3 ދާއިމީ އެޑްރެސް:

3.6 ގުޅޭނެ ފޯނު ނަންބަރު:3.5 މިހާރުއުޅޭ އެޑްރެސް:

04 ޕެރޯލްގެ މުއްދަތުގައި ދިރިއުޅުމަށް ހަމަޖެހިފައިވާ ތަނުގެ މަޢުލޫމާތު

4.1 ދިރިއުޅެން ހަމަޖެހިފައިވާ އެޑްރެސް:

4.2 ދިރިއުޅޭނެ ތަނުން ޙަވާލުވާނެ ފަރާތުގެ ފުރިހަމަ ނަން:

4.4 އެފަރާތުގެ ފޯނު ނަންބަރު:4.3 އެފަރާތުގެ އައި.ޑީ ކާޑު ނަންބަރު:

05- ޕެރޯލްގެ ފުރުޞަތު ލިބުން ޙައްޤުވާކަމަށް ދެކޭ ސަބަބާއި، ޕެރޯލްގެ ފުރުޞަތު ލިބިއްޖެނަމަ ކަންކުރުމަށް ވިސްނާފައިވާ ގޮތް 

ލިޔާށެވެ. ދިގުނުވާނޭހެން  ވުރެ  ފޮޅުވަތްތަކަށް  ތިރީގައިވާ  ބަޔާންކޮށް 

06- އާމްދަނީ ހޯދުމަށްޓަކައި އަދާކުރާނެ ވަޒީފާއެއް ލިބިފައިވާނަމަ އެކަމުގެ ތަފުސީލު އެނގޭ ގޮތަށް ވަޒީފާ ދޭން އެއްބަސްވާ ފަރާތުގެ 

ލިއުމެއް މި ފޯމާ އެޓޭޗްކުރެވެން ވާނެއެވެ.

